
ՙ__՚_____________2014 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ


Հիմք ընդունելով Հայաստանի Հանրապետության քաղաքացիական օրենսգրքի  685-րդ, 688-րդ հոդվածների, Հայաստանի Հանրապետության կառավարության 2011 թվականի փետրվարի 17-ի N304-Ն որոշմամբ հաստատված կարգի 3-րդ կետի 3-րդ ենթակետով և 5-րդ կետով սահմանված դրույթները` Հայաստանի Հանրապետության կառավարությունը  ո ր ո շ ու մ է.


1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Երևան քաղաքի Արշակունյաց 2ա հասցեում գտնվող շենքի 4-րդ հարկից          32 900 000 դրամ շուկայական արժեքով 141,6 քառ.մետր ընդհանուր մակերեսով տարածքը /այսուհետ՝ տարածք/ 15 տարի ժամկետով, անհատույց օգտագործման իրավունքով հանձնել «Վիքիմեդիա Հայաստան» գիտակրթական հասարակական կազմակերպությանը /այսուհետ՝ Կազմակերպություն/ /գտնվելու վայրը՝ ք. Երևան 0014, Պարույր Սևակի 1/ ՝ Կազմակերպության կողմից ներկայացված ծրագրով նախատեսված աշխատանքների իրականացման նպատակով:


2.  Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, երկամսյա ժամկետում, Կազմակերպության հետ կնքել սույն որոշման 1-ին կետում նշված տարածքի անհատույց օգտագործման պայմանագիր /այսուհետ` պայմանագիր/` պայմանագրում սահմանելով, որ 


1) Կազմակերպությունը պարտավոր է իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Հայաստանի Հանրապետության կառավարությանն առընթեր պետական գույքի կառավարման վարչություն՝ յուրաքանչյուր կիսամյակի ավարտից հետո 15-օրյա ժամկետում,


2) իր կողմից ներկայացված ծրագրով ստանձնած պարտավորությունները չկատարելու կամ ոչ պատշաճ կատարելու դեպքում, սույն որոշման հիման վրա կնքված պայմանագիրը ենթակա է լուծման,


3) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

	
	Իրավական ակտի հիմնավորումը 

/«Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծ/

	1. 
	Անհրաժեշտություն

	
	        <<Վիքիմեդիա Հայաստան>> գիտակրթական հասարակական կազմակերպության նպատակն ու խնդիրն է աջակցել գիտելիքին և կրթությանը Հայաստանում՝ ստեղծելով և տարածելով ազատ բովանդակություն, աջակցել Վիքի տեխնոլոգիաների ներդրմանը և տարածմանը Հայաստանում, դրանց ներդրմանը կրթական ոլորտում, կազմակերպել Վիքի կոնֆերանսներ, հակաթոններ: Զարգացնել ազատ բովանդակություն ստեղծելու և տարածելու մշակույթը հատկապես Վիքիմեդիա նախագծերի միջոցով: Նշված ծրագրերն ավելի արդյունավետ իրականացնելու նպատակով ՀՀ կառավարությանն առընթեր պետական գույքի կառավարման վարչություն է դիմել <<Վիքիմեդիա Հայաստան>> գիտակրթական հասարակական կազմակերպությունը Երևան քաղաքի Արշակունյաց 2ա հասցեում գտնվող շենքի 4-րդ հարկից 141.6 քառ.մետր ընդհանուր մակերեսով տարածքը 15 տարի ժամկետով անհատույց օգտագործման իրավունքով կազմակերպությանը տրամադրելու խնդրանքով և վարչությունն առաջնորդվելով ՀՀ քաղաքացիական օրենսգրքի 685-րդ, 688-րդ հոդվածներով և Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշմամբ սահմանված դրույթներով նախապատրաստել է նշված որոշման նախագիծը:     

	2.
	Ընթացիկ իրավիճակը և խնդիրները

	
	         <<Վիքիմեդիա Հայաստան>> գիտակրթական հասարակական կազմակերպության նպատակն է զարգացնել ազատ բովանդակություն ստեղծելու և տարածելու մշակույթը հատկապես Վիքիմեդիա նախագծերի՝ Վիքիպեդիա, Վիքիդարան, Վիքիգրքեր, Վիքիքաղվածք, Վիքիպահեստ, Վիքիճամփորդ և այլնի միջոցով: Վիքիմեդիա նախագծերը բազմաթիվ են և նրանց համալրումն ու արդիականացումը մշտական ներդրում և զարգացում են պահանջում: 

           Հաշվի առնելով, որ արդեն իսկ Վիքի ակումբներ են ստեղծվել Գյումրիում, Եղվարդում, վիքիխմբակներ են գործում հանրապետության 7 դպրոցներում, ինչպես նաև այն, որ Վիքիմեդիա Հայաստանի ծրագրերը և գործունեությունը մշտական բնույթ են կրում, <<Վիքիմեդիա Հայաստան>> գիտակրթական հասարակական կազմակերպությունը դիմել է ՀՀ կառավարությանն առընթեր պետական գույքի կառավարման վարչությանը՝ Երևան քաղաքի Արշակունյաց 2ա հասցեում գտնվող շենքի 4-րդ հարկից 141.6 քառ.մետր մակերեսով տարածքը 15 տարի ժամկետով կազմակերպությանն անհատույց օգտագործման իրավունքով տրամադրելու խնդրանքով:

	3.
	Տվյալ բնագավառում իրականացվող քաղաքականությունը

	
	    Սկզբունքային փոփոխություններ չկան:

	4.
	Կարգավորման նպատակը և բնույթը

	
	    Նշված նախագծի ընդունմամբ <<Վիքիմեդիա Հայաստան>> գիտակրթական հասարակական կազմակերպությանը կապահովվի համապատասխան տարածքով:

	5.
	Նախագծի մշակման գործընթացում ներգրավված ինստիտուտները և անձինք

	
	    Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը

	
	  <<Վիքիմեդիա Հայաստան>> գիտակրթական հասարակական կազմակերպությանը համապատասխան  տարածքով ապահոովում:

	7. 
	Այլ տեղեկություններ

	
	        չկան


	
	«Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան


	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տ Ե Ղ Ե Կ Ա Ն Ք 

«Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ

          «Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

 





ՏԵՂԵԿԱՆՔ

«Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ կառավարությանն առընթեր անշարժ գույքի կադաստրի պետական կոմիտե

19.06.2014թ.

թիվ ՄՍ/2.1/3691-14

ՀՀ ֆինանսների նախարարություն        13.06.2014թ.                               թիվ 4/4.5-1/8862-14
ՀՀ արդարադատության նախարարություն

17.07.2014թ. 

թիվ 01/5103-14


	1. Որոշման նախագծի վերաբերյալ առարկություններ և առաջարկություններ  չկան:

1. Որոշման նախագծի վերաբերյալ առաջարկություններ չկան:

1.Առաջարկվել է Որոշման նախագծի նախաբանում «688-րդ» թվից հետո լրացնել «հոդվածների» բառը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:


	Ընդունվել է


	Որոշման նախագծի նախաբանում «688-րդ» թվից հետո լրացվել է «հոդվածների» բառը:
























